ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՓՈՐՁԱԳԻՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
 
1. Ընթացիկ իրավիճակը և իրավական ակտի ընդունման անհրաժեշտությունը.
ՀՀ պետական եկամուտների կոմիտեի՝ Երևան քաղաքի Արարատյան 90 հասցեի պահեստում գտնվում է 99,914,000.00 ՀՀ դրամ հաշվեկշռային արժեքով շարժական գույք՝ լաբորատոր սարքեր և սարքավորումներ։ ՀՀ պետական եկամուտների կոմիտեն նպատակային նշանակությամբ նշված գույքը չի օգտագործվում։ Միևնույն ժամանակ, գույքն անհրաժեշտ է «Հայաստանի Հանրապետության փորձագիտական կենտրոն» պետական ոչ առևտրային կազմակերպությանը՝ կանոնադրությամբ իրեն վերապահված լիազորությունների կատարման շրջանակներում, ուստի գույքն արդյունավետ կառավարելու տեսանկյունից նպատակահարմար է այն անժամկետ, անհատույց օգտագործման իրավունքով ամրացնել «Հայաստանի Հանրապետության փորձագիտական կենտրոն» պետական ոչ առևտրային կազմակերպությանը։
2. Առաջարկվող կարգավորման բնույթը.
Նախագծով առաջարկվում է ՀՀ պետական եկամուտների կոմիտեի տիրապետության տակ գտնվող՝ 99,914,000.00 ՀՀ դրամ հաշվեկշռային արժեքով շարժական գույքը անժամկետ, անհատույց օգտագործման իրավունքով ամրացնել «Հայաստանի Հանրապետության փորձագիտական կենտրոն» պետական ոչ առևտրային կազմակերպությանը:
 3. Ակնկալվող արդյունքը.
Նախագծի ընդունմամբ 99,914,000.00 ՀՀ դրամ հաշվեկշռային արժեքով շարժական գույքը կամրացվի «Հայաստանի Հանրապետության փորձագիտական կենտրոն» պետական ոչ առևտրային կազմակերպությանը՝ ապահովելով գույքի արդյունավետ կառավարումն ու նպատակային օգտագործումը։
Միևնույն ժամանակ, սույն նախագծի ընդունումը չի ենթադրում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում էական փոփոխություններ։
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ
Սույն նախագծի ընդունումն անմիջականորեն նախատեսված չէ ռազմավարական փաստաթղթերով: 

